
Annwyl Mick 

COD ERLYN LLYWODRAETH CYMRU  

Yn ein cyfarfod ar 12 Mehefin, trafodwyd Cod Erlyn Llywodraeth Cymru, yr ydych wedi’i 

gyhoeddi i ymgynghori arno’n ddiweddar.   

Fel y gwyddoch, rydym newydd adrodd i’r Cynulliad ynghylch rhai o’r canllawiau statudol 

mewn perthynas â‘r amgylchedd hanesyddol a chod ymarfer mewn perthynas â rheoli 

rhywogaethau. 

Mynegwyd pryder ynghylch y ffaith nad yw’r ddau ddarn o is-ddeddfwriaeth wedi’u 

drafftio mewn ffordd fwy eglur i helpu cyrff cyhoeddus i ddeall yr hyn y gallant ei wneud, 

yr hyn y dylent ei wneud, a chanlyniadau peidio â gwneud unrhyw un o’r pethau hynny.   

Wrth edrych ar y cod erlyn, rydym wedi nodi bod llawer o enghreifftiau o “rhaid” a “dylai”, 

a bod rhai enghreifftiau o “dylai” yn peri syndod. Er enghraifft, mae’r cod yn nodi “Dylai 

erlynwyr ystyried a yw’r holl dystiolaeth yn debygol o fod yn dderbyniol ai peidio”. Oni ddylai 

hyn fod yn “rhaid” yn hytrach na “dylai”?  

Hefyd, ni cheir esboniad o ystyr “rhaid” ac ystyr “dylai, ac ni cheir esboniad o ganlyniadau 

peidio â gwneud y pethau y mae’n “rhaid” eu gwneud a’r pethau y “dylai” gael eu gwneud. 

  



 

Rydym felly’n gobeithio y caiff y cod ei adolygu i ateb ein pryderon cyn i ni wneud gwaith 

craffu ffurfiol ar y darn hwn o is-ddeddfwriaeth o dan Reol Sefydlog.  

Yn gywir 

 

Huw Irranca-Davies 

Cadeirydd 

Croesewir gohebiaeth yn Gymraeg neu Saesneg. 

We welcome correspondence in Welsh or English. 


